
RC\640111MT.doc PE 381.826v01-00}
PE 381.830v01-00}
PE 381.832v01-00}
PE 381.836v01-00}
PE 381.839v01-00}
PE 381.843v01-00} RC1

MT MT

PARLAMENT EWROPEW
2004 2009

Dokument ta' sessjoni

15.11.2006 B6-0595/2006 } 
B6-0599/2006 } 
B6-0601/2006 } 
B6-0605/2006 } 
B6-0608/2006 } 
B6-0612/2006 } RC1

MOZZJONI GĦAL 
RIŻOLUZZJONI KONĠUNTA
imressqa skond l-Artikolu 115(5) tar-Regoli ta' Proċedura minn

– Thomas Mann, Charles Tannock u Bernd Posselt, f'isem il-Grupp PPE-DE
– Pasqualina Napoletano, Neena Gill u Robert Evans, f'isem il-Grupp PSE
– Frédérique Ries u Marios Matsakis, f'isem il-Grupp ALDE
– Gérard Onesta u Jean Lambert, f'isem il-Grupp Verts/ALE
– Vittorio Agnoletto u Esko Seppänen, f'isem il-Grupp GUE/NGL
– Roberta Angelilli, f'isem il-Grupp UEN

li tieħu post il-mozzjonijiet għal riżoluzzjoni mressqa mill-gruppi li ġejjin:

– GUE/NGL (B6-0595/2006)
– ALDE (B6-0599/2006)
– PSE (B6-0601/2006)
– PPE-DE (B6-0605/2006)
– UEN (B6-0608/2006)
– Verts/ALE (B6-0612/2006)

dwar il-Bangladesh















RC\640111MT.doc PE 381.826v01-00}
PE 381.830v01-00}
PE 381.832v01-00}
PE 381.836v01-00}
PE 381.839v01-00}
PE 381.843v01-00} RC1

MT

Riżoluzzjoni tal-Parlament Ewropew dwar il-BangladeshTXTTITLE@TITLE@

Il-Parlament Ewropew,

– wara li kkunsidra r-riżoluzzjonijiet tiegħu ta' qabel dwar il-Bangladesh, b'mod partikulari r-
riżoluzzjoni tiegħu ta' l-14 ta' April 2005 dwar is-sitwazzjoni tad-drittijiet tal-bniedem fil-
Bangladesh,

– wara li kkunsidra ż-żjara tat-Trojka tad-Diretturi Reġjonali ta' l-Unjoni Ewropea mit-23 sal-
25 ta' Jannar 2006 f'Dhaka;

– wara li kkunsidra d-dikjarazzjoni tas-16 ta' Marzu 2006 mill-Presidenza f'isem l-UE filwaqt li 
laqa' b'sodisfazzjon l-arrest mill-awtoritajiet tal-Bangladesh ta' żewġ mexxejja terroristi;

– wara li kkunsidra d-dikjarazzjoni tat-30 ta' Ottubru 2006 mis-Segretarju-Ġenerali tan-
Nazzjonijiet Uniti dwar il-Bangladesh,

– wara li kkunsidra l-Ftehima ta' Koperazzjoni bejn il-Komunità Ewropea u r-Repubblika tal-
Poplu tal-Bangladesh dwar sħubija u żvilupp1, 

– wara li kkunsidra l-Artikolu 115(5) tar-Regoli ta' Proċedura tiegħu,

A.  filwaqt li jinnota l-fatt li gvern provviżorju ġie ffurmat, li ngħatalu x-xogħol ta' tħejjija għall-
elezzjonijiet parlamentari li jmiss fil-Bangladesh, iżda jinnota bi tħassib li ħafna mill-
kundizzjonijiet preliminari neċessarji dwar in-newtralità ta' preparazzjonijiet elettorali għad-
iridu jseħħu,

B. filwaqt li jilqa' b'sodisfazzjon li l-Bangladesh huwa sieħeb importanti ħafna għall-UE, li 
għamel progress fil-prestazzjoni ekonomika tiegħu; filwaqt li jinnota, iżda, li l-pajjiż qed 
jissokta jsofri minn diffikultajiet politiċi serji, minn korruzzjoni fuq skala kbira, faqar, 
skuntentizza popolari mifruxa u attiviżmu militanti Islamiku;

C. billi, skond il-Kostituzzjoni, kellha tiġi kkunsidrata firxa ta' figuri legali newtrali jew 
"ċittadini kwalifikati" qabel ma l-President seta' jikkwalifika għall-pożizzjoni ta' Konsulent 
Ewlieni; filwaqt li jinnotat li l-ħatra tal-President Iajuddin Ahmed matul it-tħejjija għall-
elezzjonijiet ta' Jannar 2007 kienet karatterizzata minn protesti vjolenti, li għadhom 
jissoktaw,

D. filwaqt li jinnota li sa issa taħdidiet bejn il-Partit Nazzjonalista tal-Bangladesh (BNP) fil-
gvern u l-Lega Awami (AL) fl-oppożizzjoni naqsu li jagħmlu progress dwar it-talbiet ta' l-
Awami għal riforma elettorali, b'mod partikulari dwar is-sostituzzjoni tal-kummissjoni 
elettorali, mixlija li tixxaqleb favur il-Gvern,

E. billi l-ġabra ta' informazzjoni tar-reġistru elettorali hija kkritikata ħafna minn osservaturi 
nazzjonali u internazzjonali; skond stima tal-Kummissjoni ta' l-UE, 13-il miljun isem mhux 

validi ġew miżjuda fir-reġistru;

F. billi fl-2006 tliet ġurlanisti ġew maqtula u mill-anqas 95 oħra ġew attakkati, u 55 
korrispondent ta' l-istampa kienu l-mira ta' intimidazzjonijiet minħabba xi artikoli ġġudikati 
"mhux Islamiċi; u billi matul is-sena, aktar minn 70 ġurnalist kienu mġiegħla jaħarbu mill-
pajjiż minħabba theddid, skond ir-rapporti tar-"Reporters mingħajr Fruntieri" dwar il-libertà 
ta' l-istampa fil-Bangladesh;

G. wara li kkunsidra l-każ b'mod partikulari skandaluż ta' direttur tal-gazzetta ta' kull ġimgħa 
tal-Bangladesh Weekly Blitz, Salah Uddin Shoaib Choudhury, ġurnalist li jaħdem favur id-
djalogu bejn ir-reliġjonijiet u r-rikonoxximent ta' l-Istat ta' l-Israel; kien arrestat fid-29 ta' 
Novembru 2003 u qiegħed fil-periklu li jiġi kkundannat għall-mewt matul il-ġuri tiegħu 
mixli b'sedizzjoni li għandha tibda tinstema' nhar it-Tnejn 13 ta' Novembru,

H. billi jissoktaw il-persekuzzjoni u t-trażżin ta' l-NGOs; l-arrest ta' 124 membru ta' l-istaff ta' 
Proshika fid-9 ta' Settembru jirrappreżenta biss fost l-inċidenti dak li l-aktar nafu fuqu; ħafna 
minn dawk arrestati ġew sadattant meħlusa,

I. billi l-vjolenza mwettqa minn organizzazzjonijiet paramilitari b'orjentament Islamiku naqset 
bħala riżultat ta' passi li kien ħa l-gvern ta' qabel fl-aħħar parti taż-żmien tiegħu fil-kariga,

J. billi l-Bangladesh kellu tradizzjoni għal żmien twil ta' demokrazija sekulari, inkluż ir-rispett 
għad-drittijiet tal-bniedem u għad-drittijiet tan-nisa, għall-indipendenza tal-Ġudikatura u 
għal-libertà ta' l-Istampa; billi, iżda, fis-snin reċenti dan mar lura minħabba l-estremiżmu 
Isalmiku,

K. billi l-UE laqgħet b'sodisfazzjon l-arrest ta' żewġ mexxejja suspetti terroristi; u tikkunsidra 
dan bħala suċċess sinifikanti, li juri l-impenn tal-Bangladesh fil-ġlieda kontra t-terroriżmu,

L. billi fir-Rebbiegħa ta' l-2006 l-Gvern ħa miżuri drastiċi biex jikkontrolla l-estremiżmu, iżda 
billi gruppi Islamiċi jissoktaw fil-beraħ bil-mira tagħhom kontra membri ta' minoritajiet 
reliġjuzi komunitarji,

1. Jiddeplora atti reċenti ta' vjolenza u jikkundanna bis-saħħa l-attakki fiżiċi fuq ġurnalisti, 
NGOs, membri ta' trejdjunjins u oħrajn, u l-vjolenza relatata ma' l-elezzjoni ġenerali li ġejja u 
ma' l-arranġamenti tranżizzjonali;

2. Jirrikonoxxi l-importanza ta' l-elezzjonijiet u jappella għal Gvern Provviżorju sod u deċiżiv li 
jikkumbatti l-instabilità u li jnissel fiduċja fil-proċess ta' elezzjonijiet parlamentari liberi u 
ġusti skond standards internazzjonali, bil-parteċipazzjoni tal-partiti kollha u fil-perjodu ta' 
żmien ippjanat;

3. Jistieden lill-Gvern Provviżorju tal-Bangladesh, immexxi mill-President Iajuddin Ahmed, li 
jieħu malajr passi biex jifforma mill-ġdid il-Kummissjoni Elettorali, sabiex jiżgura li din ta' l-
aħħar tkun tista' taqdi xogħlha, u tkun tista' tidher li qed taqdi xogħlha b'mod verament 
newtrali;

4. Jistieden lill-Gvern Provviżorju li joħloq klima li fiha l-membri kollha ta' l-elettorat 
iħossuhom ġenwinament liberi li jużaw id-dritt tagħhom tal-vot, b'mod partikulari billi 
jiddiżarma l-partitarji tal-gruppi Islamiċi mogħtija għal azzjonijiet u propaganda 
karatterizzati b'intolleranza reliġjuża;5. Jistieden lill-Kummissjoni Elettorali, b'koperazzjoni 
ma esperti nazzjonali u internazzjonali, biex ittejjeb l-kwalità u l-preċiżjoni tar-reġistru tal-
votanti;

5. Jistieden lill-BNP, l-AL u l-partiti politiċi kollha biex jilħqu ftehim dwar il-kwistjonijiet 
elettorali kontroversjali kollha, biex jevitaw il-vjolenza politika u l-instabilità, u biex 
jiżviluppaw programmi politiċi li jtejbu l-istandard tal-kundizzjonijiet ta' l-għixien tal-
popolazzjoni;

6. Jappella biex il-ġuri jerġa jsir u biex Salah Uddin Shoaib Choudhury jinħeles; ix-xilja tiegħu 
tmur kontra l-istandards kollha tal-liġi internazzjonali u l-konvenzjonijiet kontra l-
vjolazzjonijiet tal-libertà ta' l-istampa;

7. Jistieden lill-awtoritajiet sabiex iġibu fit-tmiem il-klima ta' impunità u sabiex iġibu quddiem 
il-qorti lil dawk ħatja ta' vjolenza u persekuzzjoni kontra l-ġurnalisti fil-Bangladesh;

8. Jistieden lill-Kummissjoni u lill-Kunsill biex jommonitorjaw bir-reqqa s-sitwazzjoni tad-
drittijiet tal-bniedem, is-sitwazzjoni politika u l-libertà ta' l-istampa fil-Bangladesh u biex 
ifasslu programmi fil-qafas tal-koperazzjoni UE-Bangladesh biex jippromwovu l-libertà ta' l-
istampa u l-libertà tal-kelma;

9. Jistieden lill-Gvern Provviżorju biex jiggarantixxi bilanċ tal-midja matul il-kampanja ta' l-
elezzjoni;

10. Jistieden lill-awtoritajiet tal-Bangladesh biex iwaqqfu l-arresti motivati politikament ta' 
membri ta' l-NGOs, biex b'mod partikulari jħassru x-xili kontra l-istaff tal-Proshika u biex 
jippermettu aċċess għall-appoġġ finanzjarju minn barra għall-NGOs kollha, inklużi dawk fuq 
il-'blacklist';

11. Jistieden lill-Gvern Provviżorju biex jikkonforma ruħu mal-konvenzjonijiet internazzjonali 
ewlenin dwar ir-rispett għad-drittijiet tal-bniedem u, b'mod partikulari:

– biex iġib fit-tmiem il-qtil extraġudizzjarju mwettaq mir-'Rapid Action Battalion' u biex 
jinvestiga u jikkastiga b'mod xieraq il-ħafna abbużi;

– biex iġib fit-tmiem il-prattika tat-tortura mill-pulizija u mill-forzi tas-sigurtà (2 297 
vittma fl-2005, skond ic-Ċentru ta' Rijabilitazzjoni fil-Bangladesh għal Vittmi ta' 
Trawma);

– biex ma jippermettix li s-sistema ta' ġustizzja tkun abbużata bl-iskop li l-avversarji 
politiċi u l-attivisti tas-soċjetà ċivili jkunu ffastidjati;

– biex jiżgura d-drittijiet tal-komunitajiet indiġeni fiċ-Chittagong Hill Tracts, imħaddna fil-

Ftehima tal-Paci ta' l-1997; jattiva l-imwiegħda Kummissjoni ta' l-Art u jorganizza 
elezzjonijiet għall-Kunsilli ta' Hill District; –  biex jipproteġi gruppi reliġjużi 
minoritarji, b'mod partikulari l-komunitajiet Ahmadi, Hindu u Nsara, l-aħħar tnejn minn 
dawn huma partikularment vulnerabbli għall-vjolenza matul il-perjodu ta' l-elezzjoni;

– biex jieħu miżuri kontra l-vjolenza domestika u t-tfigħ ta' aċidu u kontra r-rati baxxi ta' 
kundanni għal stupru;

– biex jelimina t-tħaddim tat-tfal, li jibqa' problema persistenti, u biex jieħu passi sinifikanti 
kontra t-traffikar tan-nisa u t-tfal;

12. Jafferma mill-ġdid l-impenn tal-Parlament Ewropew għat-tradizzjoni waħdanija tal-
Bangladesh ta' tolleranza reliġjuża u s-sekulariżmu kif imħaddna fit-tradizzjonijiet kulturali 
tal-pajjiż għal żmien twil u fil-wirt artistiku, u kif approvat fir-riżoluzzjonijiet preċedenti tal-
Parlament Ewropew;

13. Jilqa' b'sodisfazzzjon il-kundanna reċenti minn qorti ta' żewġ militanti Islamiċi talli qatlu 
persuna kkonvertita għal Kristjaneżimu, iżda jikkundanna l-impożizzjoni tal-piena tal-mewt;

14. Jilqa' b'soddisfazzjon id-deċiżjoni tal-Kummissjoni li tibgħat Missjoni Elettorali ta' l-UE 
għall-Osservazzjoni ta' l-Elezzjoni (EUEOM) biex tosserva l-elezzjoni ġenerali li ġejja, u 
jħeġġeġ li tiġi stabbilita malajr EOM politika ta' żmien qasir tal-Parlament Ewropew;

15. Jistieden lill-Kummissjoni li tagħmel użu mis-servizzi tajba tagħha ma' donaturi oħra u mal-
Gvern tal-Bangladesh biex tippromwovi l-adozzjoni ta' miżuri effettivi skond id-
dispożizzjonijiet ta' din ir-riżoluzzjoni;

16. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill, lill-
Kummissjoni, lill-Gvern Provviżorju tal-Bangladesh, lill-Kummissjoni Elettorali tal-
Bangladesh u lis-Segretarju-Ġenerali tan-Nazzjonijiet Uniti.


